
2018 թվականի N ------- -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՕԳՈՍՏՈՍԻ 19-Ի N 1146-Ն ՈՐՈՇՈՒՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2010 թվականի օգոստոսի 19-ի «Հայաստանի Հանրապետության կառավարության 2008 թվականի մայիսի 15-ի N503-Ն որոշման մեջ փոփոխություններ և լրացումներ, Հայաստանի Հանրապետության կառավարության 2003 թվականի մայիսի 2-ի N 737-Ն որոշման մեջ փոփոխություններ  կատարելու, Հայաստանի Հանրապետության ֆինանսների նախարարության աշխատակազմի առանձնացված ստորաբաժանումներ ստեղծելու և այդ ստորա-բաժանումների կանոնադրություններն ու կառուցվածքները հաստատելու մասին» 1146-Ն որոշման (այսուհետ` Որոշում) N 5 հավելվածում կատարել հետևյալ լրացումները`

1) 7-րդ կետում «շահումով խաղերի,» բառերից հետո լրացնել «ինտերնետ շահումով խաղերի,» բառերը, 

2) 8-րդ կետի 1-ին ենթակետում «շահումով խաղերի,» բառերից հետո լրացնել «ինտերնետ շահումով խաղերի,» բառերը
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
ՏԵՂԵԿԱՆՔ – ՀԻՄՆԱՎՈՐՈՒՄ

«Հայաստանի Հանրապետության կառավարության 2010 թվականի օգոստոսի 19-ի N 1146-Ն որոշման մեջ լրացումներ կատարելու մասին»   Հայաստանի Հանրապետության կառավա​րության որոշման նախագծի
	Իրավական ակտերի հիմնավորումը

	1.
	Անհրաժեշտությունը

	
	Սույն որոշման նախագծի ընդունումը պայմանավորված է 2015 թվականի նոյեմբերի 13-ի ««Լիցենզավորման մասին» Հայաստանի Հանրապետության օրենքում փոփոխություններ կատարելու մասին N 121-Ն ՀՀ օրենքի (ուժի մեջ է մտել 2016 թվականի մայիսի 25-ից) «Ինտերնետ շահումով խաղերի կազմակերպում» գործու​նեու​թյան տեսակը դառցել է լիցեն​զավորման ենթակա` նախկին պարզ ընթացակարգով լիցեն​զա​վոր​ման ենթակա գոր​ծու​​նեության տեսակի փոխարեն, ինչպես նաև 2016 թվականի դեկտեմբերի 13-ի  «Շահումով խաղերի և խաղատների մասին» Հայաստանի Հանրապետության օրենքում (այսուհետ՝ Օրենք) լրացումներ և փոփոխություններ կատա​րելու մասին» N 149-Ն ՀՀ օրենքի (ուժի մեջ է մտել 2017 թվականի հունիսի 1--ից) համաձայն Օրենքով սահմանված պահանջները հավասարապես տարածվում են նաև ինտերնետ շահումով խաղերի վրա:

	2.
	Ընթացիկ իրավիճակը և խնդիրները

	
	«Ինտերնետ շահումով խաղերի կազմակերպումը» համարվում էր պարզ ընթացակարգով լիցենզավորման ենթակա գործունեության տեսակ, որը հնարավորություն չեր տալիս իրականացնել տեղերում ստուգումներ, ինչպես «Շահումով խաղերի և խաղատների մասին» այնպես էլ «ՓԼ/ԱՖ  դեմ պայքարի մասին» ՀՀ օրենքների պահանջներին համապատասխանության մասով:

Օրենքի 9-րդ հոդվածի համաձայն ինտերնետ շահումով խաղերի կազմակերպման գործունեության նկատմամբ վերահսկողությունն իրականացնում է լիազոր մարմինը` տեղում ստուգումների կամ փաստաթղթային վերահսկողության միջոցով և դրա արդյունքներով, Օրենքով սահմանված խախտումների բացահայտման դեպքում, կիրառում է Օրենքով նախատեսված պատասխանատվության միջոցները: Լիազոր մարմինն իրականացնում է նաև ինտերնետ շահումով խաղերի կազմակերպիչների կողմից «Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքի և դրա հիման վրա ընդունված իրավական ակտերի պահանջների կատարման նկատմամբ վերահսկողություն՝ տեղում ստուգումների կամ փաստաթղթային վերահսկողության միջոցով, և դրա արդյունքներով պահանջների չկատարման կամ ոչ պատշաճ կատարման բացահայտման դեպքում կիրառում է օրենքով նախատեսված պատասխանատվության միջոցներ: Սակայն ՀՀ կառավարության 2010 թվականի օգոստոսի 19-ի N 1146-Ն որոշման Հավելված 5 հաստատված Հայաստանի Հանրապետության ֆինանսների նախարարության աշխատակազմի լիցենզավորման պայմանների և պահանջների հսկողության տեսչություն կանոնանդրության մեջ որպես առանձին գործունեության տեասակ նշված չէ:



	3.
	Տվյալ բնագավառում իրականացվող քաղաքականությունը

	
	Լիցենզավորման պայմանների հստակեցման մեխանիզմների ներդրում՝ «Ինտերնետ շահումով խաղերի կազմակերպում» գործու​նեու​թյան  վերահսկողության մեխանիզմների կատարելագործում:

	4.
	Կարգավորման նպատակը և բնույթը

	
	Նախագծի ընդունումը նպատակ ունի ապահովել  ««Լիցենզավորման մասին» և «Շահումով խաղերի, ինտերնետ շահումով խաղերի և խաղատների մասին» Հայաստանի Հանրապետության օրենքների և «Հայաստանի Հանրապետության կառավարության 2001 թվականի սեպտեմբերի 24-ի  N 895, որոշմամբ սահմանված պահանջների կատարումը` դրանով իսկ նպաստելով ոլորտի կարգավորմանը և առկա խնդիրների վերացմանը:

	5.
	Նախագծի մշակման գործընթացում ներգրավված ինստիտուտները և անձինք

	
	 Նախագիծը մշակվել է ՀՀ ֆինանսների նախարարության կողմից:

	6.
	Ակնկալվող արդյունքը

	
	Խաղային բնագավառի բնականոն գործունեության ապահովում:


ՏԵՂԵԿԱՆՔ

Իրավական ակտն ընդունելու դեպքում պետական բյուջեում ծախսերի և եկամուտների ավելացումների կամ նվազեցումների մասին

«Հայաստանի Հանրապետության կառավարության 2010 թվականի օգոստոսի 19-ի N 1146-Ն որոշման մեջ լրացումներ կատարելու մասին»   Հայաստանի Հանրապետության կառավա​րության որոշման ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:

                                                 ՏԵՂԵԿԱՆՔ

Իրավական ակտն ընդունելու դեպքում այլ իրավական

ակտերում փոփոխություններ կատարելու անհրաժեշտության մասին

«Հայաստանի Հանրապետության կառավարության 2010 թվականի օգոստոսի 19-ի N 1146-Ն որոշման մեջ լրացումներ կատարելու մասին»   Հայաստանի Հանրապետության կառավա​րության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք
«Հայաստանի Հանրապետության կառավարության 2010 թվականի օգոստոսի 19-ի N 1146-Ն որոշման մեջ լրացումներ կատարելու մասին»   Հայաստանի Հանրապետության կառավա​րության որոշման նախագծի
մասին շահագրգիռ մարմինների կողմից  ներկայացված կարծիքի վերաբերյալ
	Շահագրգիռ պետական կառավարման մարմին
	Առարկության, առաջարկության բովանդակությունը
	Եզրակացություն

	ՀՀ տնտեսական զարգացման և ներդրումների նախարարություն  

(18.12.2017թ.  թիվ 05/12425-17)
	Դիտողություններ և առաջարկություններ չկան։


	Ընդունվել է ի գիտություն:


	ՀՀ արդարադատության նախարարություն (25.12.2017թ.  թիվ 02/14/23216-17)

	Դիտողություններ և առաջարկություններ չկան։


	Ընդունվել է ի գիտություն:



